
Աñ¹³ñ³¹³ïáõÃÛ³Ý                                                                                                                                                Նախագիծ                                        
ն³Ë³ñ³ñáõÃÛáõÝ                       

ՀԱՅԱՍՏԱՆԻ ՀԱՆՐԱՊԵՏՈԻԹՅԱՆ ԿԱՌԱՎԱՐՈԻԹՅՈԻՆ
Ո Ր Ո Շ ՈԻ Մ
2018 թվականի  _________ ______ N _______ -Ն
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈՒԼԻՍԻ 14-Ի N 742-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ 
ԿԱՏԱՐԵԼՈՒ ՄԱՍԻՆ

 
Հայաստանի Հանրապետության կառավարությունը որոշում է
1. Հայաստանի Հանրապետության արդարադատության նախարարության պրոբացիայի պետական ծառայության` 
1) կենտրոնական մարմնի կառուցվածքում`

ա. ստեղծել էլեկտրոնային մոնիթորինգի և տեղեկատվական տեխնոլոգիաների բաժին. 

բ. առաջին բաժինը լուծարել.
2) Երևանի քաղաքային մարմնի տարածքային ստորաբաժանումները միաձուլման ձևով վերակազմակերպել և միացնել Երևանի քաղաքային մարմնին:
2. Հայաստանի Հանրապետության կառավարության 2016 թվականի հուլիսի 14-ի «Հայաստանի Հանրապետության արդարադատության նախարարության պրոբացիայի պետական ծառայության կանոնադրությունը և կառուցվածքը հաստատելու մասին» N 742-Ն որոշման N 2 հավելվածում (այսուհետ` հավելված) կատարել հետևյալ փոփոխությունները.

1) հավելվածի 2-րդ կետի 3-րդ ենթակետում «առաջին բաժին» բառերը փոխարինել «էլեկտրոնային մոնիթորինգի և տեղեկատվական տեխնոլոգիաների բաժին» բառերով.
2) ուժը կորցրած ճանաչել հավելվածի 3-րդ կետը:
3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

Հ Ի Մ Ն Ա Վ Ո Ր ՈՒ Մ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈՒԼԻՍԻ 14-Ի N 742-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ 
ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
 
1. 
Իրավական ակտի ընդունման անհրաժեշտությունը (նպատակը).

Նախագծի ընդունումը պայմանավորված է ՀՀ արդարադատության նախարարության (այսուհետ՝ Նախարարություն) պրոբացիայի պետական ծառայության (այսուհետ՝ Ծառայություն) կենտրոնական մարմնում էլեկտրոնային մոնիթորինգի և տեղեկատվական տեխնոլոգիաների բաժնի ստեղծմամբ, ինչպես նաև առաջին բաժնի և Երևանի քաղաքային մարմնում առկա տարածքային ստորաբաժանումների հետագա գործունեության անհրաժեշտության բացակայությամբ:
2. Ընթացիկ իրավիճակը և խնդիրները.
 Ծառայությունը 2018 թվականի հունվարի 1-ից «Պրոբացիայի մասին» ՀՀ օրենքով սահմանված դրույթների համաձայն իրականացնում է այլընտրանքային խափանման միջոցների և անվտանգության միջոցների հետ համակցված կիրառվող էլեկտրոնային հսկողության գործառույթներ, որի աշխատանքների իրականացման համար անհրաժեշտ է Ծառայության կենտրոնական մարմնում ստեղծել համապատասխան ստորաբաժանում:
Ծառայության կենտրոնական մարմնում գործող առաջին բաժնին վերապահված գործառույթները հիմնականում համընկնում են Նախարարության աշխատակազմի առաջին բաժնի կողմից իրականացվող գործառույթների հետ, այն տարբերությամբ, որ տվյալ գործառույթներն իրականացվում են Ծառայության գործունեության շրջանակներում: Սակայն հաշվի առնելով այն հանգամանքը, որ Ծառայությանը վերապահված լիազորությունների լիարժեք և արդյունավետ իրականացումը ապահովում է նաև Նախարարության աշխատակազմը` ուստի առավել նպատակահարմար է այդ գործառույթների իրականացման գործընթացը իրականացնել Նախարարության աշխատակազմի միջոցով:
Միևնույն ժամանակ 2017 թվականի դեկտեմբերի 21-ի ՀՀ դատական օրենսգրքում կատարված փոփոխություններին և լրացումներին համապատասխան` Երևան քաղաքի ըստ վարչական շրջանների գործող յոթ ընդհանուր իրավասության դատարանների փոխարեն փաստացի գործում է մեկ ընդհանուր իրավասության դատարան: Տվյալ պարագայում Ծառայության Երևան քաղաքի տարածքային ստորաբաժանումների առկայությունը պայմանավորված էր նախկինում գործող Երևան քաղաքի ընդհանուր իրավասության դատարանների դատարանակազմության հետ, քանի որ պրոբացիայի շահառուների նկատմամբ օրենքով սահմանված դեպքերում և կարգով միջնորդությունները ներկայացվում էր Երևան քաղաքի այն վարչական շրջանի ընդհանուր իրավասության դատարան, որի կայացրած դատավճռի կատարման ապահովումը Ծառայության կողմից վերապահված էր Երևան քաղաքի տվյալ տարածքային ստորաբաժանմանը:
3. Կարգավորման նպատակը և բնույթը.
Նախագծով առաջարկվում է Ծառայությունում ստեղծել էլեկտրոնային մոնիթորինգի և տեղեկատվական տեխնոլոգիաների բաժին, որը կապահովի այլընտրանքային խափանման միջոցների և անվտանգության միջոցների հետ համակցված կիրառվող էլեկտրոնային հսկողության գործառույթների իրականացման աշխատանքները, իսկ հաշվի առնելով Ծառայության Երևան քաղաքի տարածքային ստորաբաժանումների և կենտրոնական մարմնի առաջին բաժնի հետագա գործունեության աննպատակահարմարությունը` դրանց հետագա գործունեությունը դադարեցնել: 
4. Նախագծի մշակման գործընթացում ներգրավված ինստիտուտները և անձինք.
Իրավական ակտի նախագիծը մշակվել է Հայաստանի Հանրապետության արդարադատության նախարարության կողմից:
5. Ակնկալվող արդյունքը.
Նախագծի ընդունումը կնպաստի Ծառայությանը օրենսդրությամբ վերապահված գործառույթների նպատակային և արդյունավետ իրականացմանը:
ՏԵՂԵԿԱՆՔ
 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈՒԼԻՍԻ 14-Ի N 742-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ 
ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության կառավարության 2016 թվականի հուլիսի 14-ի          N 742-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման դեպքում Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում: 
ՏԵՂԵԿԱՆՔ
 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ՀՈՒԼԻՍԻ 14-Ի N 742-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ 
ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
 
«Հայաստանի Հանրապետության կառավարության 2016 թվականի հուլիսի 14-ի          N 742-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման դեպքում պետական կամ տեղական ինքնակառավարման մարմնի բյուջեում ծախսերի կամ եկամուտների ավելացում կամ նվազեցում չի նախատեսվում:

